
KATEGESEHOOF
PLIGSTAAT
1.
AANWYSING

1.1 Die hoof van die kategese word aangewys deur die ouderlingevergadering.

1.2 Die kandidaat moet op die kerkraad dien (verkieslik as ouderling).

1.3 Onderhoude word gevoer met geskikte kandidate, waarna die ouderlingever-gadering die hoof aanwys.  
1.4 Die hoof van kategese hoef nie 'n onderwyser van beroep te wees nie.
2.
EIENSKAPPE

2.1
Die hoof van kategese moet die agting en respek van volwassenes sowel as kinders afdwing.

2.2 Die persoon moet in 'n goeie verhouding met sy/haar eie gesin staan.

2.3 Die persoon moet gereken en geag word in die Kerk sowel as in die gemeen-skap.

2.4 Die persoon moet die gawe besit om op die vlak van die kind te kommuni-keer.

2.5 Die persoon moet kan beplan, strategies en ook akademies.

2.6 Die persoon moet vertroud wees met die inhoud van die Bybel, belydenis-skrifte en lesinhoude van al die jaargroepe.

3.
PLIGTE - ALGEMEEN

3.1 Beplanning van die jaarprogram van die kategese van die gemeente in same-werking met kategete, en vir voorlegging en goedkeuring aan die ouderlinge-vergadering.

3.2 Skakeling met skole is in dié verband van uiterste belang.  Nie net vir jaarbe-planning nie, maar ook vir week tot week beplanning.

3.3 Die bestuur van die kategesekorps is verantwoordelik in terme van toewysing van klasse, hantering van siekes en hulle aflosse, aanwysing van projekleiers en toewys van spesiale pligte.

3.4 Skakeling met beplanningskomitee van gemeente. 

3.5 Skakeling met finansiële- en advieskomitee van gemeente.

3.6 Skakeling met ouers deur middel van ouerkomitee of gereelde vergaderings met alle ouers.   

3.7 Bestuur van lesinhoud, beplanning rondom lesinhoud en jaarlikse opgradering van lesinhoud in samewerking met die kategete en vir goedkeuring voorgelê aan die ouderlingevergadering.

3.8 Deeglike verslaggewing aan die ouderlingevergadering met elke beskikbare geleentheid.

3.9 Beplanning van deelname aan die jaarlikse Bybelvasvra van die Raad vir Ge-sinsorg (Jeugbediening) op rings-, streeks- en nasionale vlak.

3.10 Beplanning en afhandeling van praktiese lesinhoude saam met kategete.

3.11 Beplanning en uitvoering van projekte in die breë gemeenskap.

3.12 Beplanning en uitvoering van 'n kamp vir elkeen van die spesifieke ouder-domsgroepe in die struktuur van die kategese.

3.13 Beplanning van 'n kamp vir finalejaarskategese saam met die predikant en ou-derlinge betrokke.

3.14 Finansiële beplanning in terme van kostes van projekte, literatuur, benodigd-hede, ensovoorts. 

3.15 Die bestuur van fondsinsamelingsgeleenthede en projekte.

3.16 Die bestuur van die ruimte tot die beskikking van elke klas.

3.17 Bestuur van interaksie met gemeente op 'n Sondag tot Sondag basis.

3.18 Toerusting van kategete op 'n deurlopende basis saam met die predikant, ringsraad en ander kundige persone.

3.19 Toesighouding rondom kategesebywoningsyfers deur middel van streng weeklikse monitering saam met kategete.

3.20 Die rol van die kind in die erediens moet voortdurend oordink en gemonitor word.  Kategese is nie beperk tot sogenaamde "Sondagskool" nie.

3.21 Die hoof van die kategese moet die plek van die kind/jongmens in die ge-meente beskerm, ontwikkel en uitbou.

4.
PLIGTE - SPESIFIEK
4.1 Die hoof van die kategese moet sigbaar teenwoordig wees in die erediens.  Dit dien tot motivering vir die kinders.
4.2 Hy/sy moet die deelname van die kinders in die erediens monitor (deur die groep saam te laat sit, kan dié taak vergemaklik word).

4.3 Die hoof van die kategese moet die kategesegroep elke Sondag na erediens in die liturgiese ruimte, of 'n ander spesifieke ruimte, ontvang en verwelkom.

4.4 Tydens hierdie geleentheid kan kollekte geneem word deur die junior diakens, verjaarsdae van die week kan genoem word en die ouderling wat toesig hou vir die dag kan voorgestel word.

4.5 Die hoof van die kategese kan hierdie geleentheid gebruik om klagtes, vrae en besware uit die geledere van die kinders te hanteer.  Algemene inligting kan ook tydens dié byeenkoms deurgegee word.

4.6 Dit is wenslik dat kerklike liedere hier gesing word.

4.7 Die hoof van die kategese verdaag die groep na die onderskeie klasse.

4.8 Die hoof van die kategese besoek al die klasse deur die loop van die oggend (behalwe finalejaars) om sodoende die voorbereiding van kinders en kategete te monitor.  Swak voorbereiding en deelname aan beide kante kan so dadelik opgespoor en hanteer word. 

4.9 Indien daar praktiese lesse aangebied word moet die hoof deeglik bewus wees van die aard daarvan en moet dit sy goedkeuring wegdra.  Indien hyself onse-ker is rondom enige aangeleentheid rakende praktiese lesse, kan hy die saak in die konsistorie voor die ouderlinge laat dien.

4.10 Die hoof kan insit by enige klas indien hy wil.  Dit kan deelname bevorder, mits sy gesindheid en optrede motiverend en entoesiasties is. 

4.11 Die hoof van die kategese moet elke Sondag gebruik om op informele vlak met van die ouers te skakel (miskien oor 'n koppie tee).

4.12 Hy/sy moet die name van die kinders ken en leer ken.

4.13 Hy/sy moet deur interaksie met elke ouderling die huislike omstandighede van die kinders (minstens dié met probleme by die huis) ken.  

4.14 Hy/sy moet op hoogte wees van sake wat die kinders raak (gebeure by die skool, in die gemeenskap, ensovoorts).

4.15 Hy/sy moet die kinders deurlopend motiveer om beter gelowiges te wil wees.

4.16 Hy/sy moet die kategete motiveer om beter werk te wil lewer.

4.17 Hy/sy moet die kinders prys vir hulle harde werk.

4.18 Erkenning aan kategete is van uiterste belang vir voortgesette en kreatiewe diens.  Die hoof van die kategese is hier die belangrikste rolspeler naas die predikant.

4.19 "Sigbare Sondagskool" is die hoof van die kategese se verantwoordelikheid.  Dit bring dit wat die kinders doen/leer in die gesigsveld van die ouers/ge-meentelede en sorg vir beter ondersteuning, begrip en deelname van die kant van ouers en gemeentelede. 

4.20 Hy/sy moet kreatief en innoverend dink om die snelveranderende wêreld waarin die kind leef, in ag te neem in die voorbereiding van daardie kind vir gelowigwees in die wêreld.

4.21 Die hoof van die kategese moet 'n diep gelowige, hoogs gerespekteerde en ge-liefde lid van die kerkraad wees.  Hy/sy moet nie net oor die kennis, tegniek, vermoë of bereidwilligheid afsonderlik beskik nie.  Hy/sy moet doelgerig, ge-motiveerd, kreatief en dienend dié taak kan aanpak.

NOTA:
Die kerkraad kan ook 'n kundige gemeentelid verkies tot hierdie amp.  

